
Miosen çöküntüləri neftlilik-qazlılıq baxımından dünya şöhrətli Məhsuldar seriyadan sonra 

əsas çöküntü kompleksi hesab olunur. Qobustanın Umbakı sahəsində Maykop və Çokrak çöküntülə-

rindən neft və qaz istehsal olunması artıq məlumdur. Miosenin Karaqan və Konk regiomərtəbələri 

də neftlilik-qazlılıq baxımından perspektivlidir. Digər tərəfdən Сənubi Qobustanın Çeildərə və Ha-

cıvəli sahələrində Çokrak çöküntüləri kvars qumları ilə zəngindir və onların istismarı Azərbaycanın 

qeyri-neft sənaye sektorunun inkişafı üçün əhəmiyyətlidir. Yuxarıda göstərilənlərə əsasən Miosen 

çöküntülərinin mikro və makrofauna kompleksinin, eyni zamanda stratiqrafiyasının öyrənilməsi gü-

nümüzün aktual məsələlərindən birinə çevrilir. Məqalədə Miosen çöküntülərinin biostratiqrafiyası, 

mikro və makrofauna komplekslərinin öyrənilmə tarixi və cari durumu haqqında məlumat verilir. 

Açar sözlər: Miosen, Maykop, Tarxan, Çokrak, Konk, Karaqan, Sarmat, Meotis, 

Pont, mikrofauna, makrofauna 

 

GİRİŞ 

Miosen çöküntüləri Şamaxı-Qobustan çökəkliyində və Qərbi Abşeronda geniş inkişafa malikdir. Bu 

çöküntülərin regional neftqazlılığı keçən əsrdən etibarən bir çox geoloqların diqqətini cəlb etmişdir. Bu da 

həmin çöküntülərin stratiqrafiya və faunasının öyrənilməsi üçün çoxillik tədqiqatlar aparılmasına əsas ya-

ratmışdır. Şamaxı-Qobustan NQR-də Miosen çöküntüləri geniş yayılmışdır və molyuska, foraminfer, ost-

rakod faunasının, balıq, bitki qalıqlarının zəngin kompleksinin inkişaf etməsilə səciyyələnir. 

Miosen çöküntülərinin fauna və flora kompleksləri N.İ.Andrusov, D.V.Qolubyatnikov, 

İ.V.Pobedina, B.E.Livental, K.Ə.Əlizadə, Ə.Ə.Əlizadə, D.L.Ağalarova, H.M.Xəlilov, F.M.Sulta-

nov, A.Q.Voraşilova, B.Q.Vəkilov, L.D.Məmmədova kimi bir çox tədqiqatçılar tərəfindən öyrənil-

mişdir. Şamaxı-Qobustan rayonun Miosen çöküntülərinin stratiqrafiyası və mikrofaunasının öyrə-

nilmə tarixini dörd mərhələyə bölmək olar: 

I – 1920-ci ilə qədər;  

II – 1920-1945-ci illər;  

III – 1945-1991-ci illər;  

IV – 1991-ci ildən indiyə kimi. 

I mərhələnin əvvəllərində N.İ.Andrusov tərəfindən ilk dəfə Mərkəzi Qobustanın qərb hissə-

sində və Şamaxı rayonunda müxtəlif marşrutlar üzrə planlama işləri aparılmışdır. 1895-ci ildə 

N.İ.Andrusov Şamaxı yaxınlığında valen sieneziylı gillərin iştirak etməsini aydınlaşdırmağa nail ol-

muş və Şamaxı əhəngdaşları ilə Qara dəniz hövzəsinin Pont çöküntülərinin oxşarlığını təsdiq etmiş-

dir. N.İ.Andrusov tərəfindən ilk dəfə miosen çöküntüləri üçün səciyyəvi fauna kompleksləri təsvir 

olunmuşdur [ 7, 8, 9]. 

Uzunmüddətli marşrutlar üzrə aparılan tədqiqatlar nəticəsində İ.M.Qubkin tərəfindən (1915, 

1916, 1923) Qobustanın stratiqrafiyası, tektonikası və neftliliyinin əsas əlamətləri müəyyən edilmiş-

dir [19]. Diatomlu, balıqlı şistli gil horizontu İ.M.Qubkin tərəfindən (1915) dörd lay dəstəsinə bö-

lünmüşdür. Tərkibində mikroskopik Spaniodontella müşahidə olunan alt lay dəstəsinə Spanioden-

tellalı qatların analoqu kimi baxılmışdır. Qalan 3 üst lay dəstələri isə öyrənilən rayon daxilində Sar-

mat və Meotis çöküntülərinin analoqu kimi qəbul edilmişdir. 

1909-1913-cü illərdə Çeyildağ qırışığının cənub qanadında üzə çıxan Çokrak horizontunun 

neftli qumların qalın dəstəsinin aşkar edilməsi və sınaqdan keçirilməsi məqsədilə iki kəşfiyyat qu-

yusu qazılmışdır. Bu neftli qumların yaşı sonralar 1916-cı ildə L.V.Qolubyatnikov tərəfindən Çeyil-

dağda olarkən təyin edilmişdir [18]. 

II mərhələ 1920-1945-ci illəri əhatə edir. İ.M.Qubkin özünün ikinci planalma işlərini (1923) 

Cənub-Qərbi Qobustanın Miosen çöküntülərinin öyrənilməsinə həsr etmişdir (Çeyildağ-Zaqırdağ). 

İlkin hesabatlardan göründüyü kimi tədqiqatçı əsasən Çokrak və Maykop laylarının stratiqrafiyasına 

və neftliliyinə diqqət yetirmişdir [19]. 

1929-1931-ci illərdə V.V.Veber tərəfindən Qobustanın cənub-şərq hissəsi hüdudlarında (Bo-

yanata planşeti) və Siyəki sahələrinin Şimal-Şərq hissəsini təsvir etmişdir. N.S.Şatski və V.V.Vebe-

rin 1931-ci ildə Qobustanda Miosen çöküntülərinin əsas klassik kəsilişlərinin təsvir olunması xüsusi 

əhəmiyyət daşıyırdı [13, 14]. 

1931-ci ildə M.İ.Tsibik tərəfindən Umbakı və Daşmərdan ərazilərində geoloji planalma işləri 

aparılmışdır. Əsərin stratiqrafiya bölməsində M.İ.Tsibik (1934) Diatom qatının üst dəstəsini (D4) 

təsvir edir. Bununla yanaşı qeyd edir ki, dəstənin altında yerləşən brekçiyaya bənzər lay çox vaxt 

müşahidə olunmur. Qalan Diatom qatları özlüyündə D3, D2, D1 laydəstələrinə bölünür ki, bunlar 

da sprialisli qatlar üzərində üst Maykopun üzərində yatan çöküntülər qumlu-gilli fasiyadadır . 

V.V.Veberin (1935) əsərində miosen çöküntülərinin stratiqrafiya, tektonika, nefliliyi və digər 

məsələləri öz əksini tapmışdır. 

Azərbaycan neft sənayesinin inkişafı ilə əlaqədar 1927-ci ildən başlayaraq genişmiqyaslı mik-

ropaleontoloji tədqiqatlar aparılmağa başlandı. Tədqiqatlar həm kern materialları, həm də kəsilişlər-

dən toplanmış süxur nümunələri üzərində həyata keçirilirdi. Kern nümunələrində mikrofauna qalıq-

larının külli miqdarda aşkar olunması süxur nümunələrinin dəqiq stratiqrafik yaşını müəyyən etmə-

yə imkan verirdi. Qobustan, eləcə də Azərbaycan ərazisində ilk mikropaleontoloji tədqiqatlar 

V.E.Liventalın adı ilə bağlıdır. Onun silsilə əsərlərində müxtəlif mərtəbələrin səciyyəvi mikrofauna 

kompleksləri, faunaların yayılma şəraiti və intervalı təsvir olunmuşdur [21]. 

1936-1938 ci illərdə A.L.Putkaradze tərəfindən Qobustanın bir sıra sahələrində Maykop lay 

dəstəsinin litofasiyasını öyrənmək məqsədilə tematik işlər aparılmışdır (1940). Bu məsələ ilə əlaqə-

dar A.L.Putkaredzinin hesabatında Çeyildərə, Kürdəmir, Sündi, Şıxzəyirli, Şorsulu, Üçtəpə, Şəiblər, 

Tassı və başqa sahələrdə üzə çıxan Maykop qatının ondan çox xarakterik kəsilişinin kifayət qədər 

dəqiq təsviri verilmişdir [27]. 

Qobustanda aparılmış tədqiqatlar nəticəsində V.V.Veber (1939) Üst Maykopda Şimal və Cə-

nub fasiyalarını ayırır. 

1940-cı ildə A.L.Putkaradze Çeyildağ-Rəhim zolağında instrumental geoloji planalma aparır [27]. 

1940-cı ildə Q.A.Əlizadə Şərqi Azərbaycanda yayılan Pont çöküntüləri kəsilişlərinin biostra-

tiqrafik bölgüsünü vermiş, korrelyasiyasını həyata keçirmişdir. [6] 

III mərhələ 1945-1991-ci illəri əhatə edir. V.E.Xainin (1950), V.E.Xain və A.N.Şardanovun 

(1952) hesabatlarında Qobustan hüdudlarında Maykop dövrünün ayrı-ayrı stratiqrafik vahidlərinin 

tektonika və paleocoğrafiya şəraitləri işıqlandırılmışdır [29, 30]. 

Q.M.Sultanov (1925-1953) Çokrak, Karaqan, Konk horizontlarının Sarmat və Meotis mərtə-

bələrinin yaranma tarixinə qısa şəkildə toxunaraq Qobustanın Miosen çöküntülərinin stratiqrafiya 

məsələləri ilə ətraflı məşğul olur [24]. 

A.A.Əhmədovun və S.Q.Salayevin əsərlərində Cənubi Qobustanda Tarxan horizontunun mü-

əyyən edilmə tarixi və onun litoloji xüsusiyyətləri göstərilmişdir [23]. 

A.A.Hüseynova, A.Q.Voraşilova, N.A.Arakelova tərəfindən Qobustanın Miosen çöküntülərinin 

mikrofaunasının dərindən öyrənilməsi nəticəsində (1950-1954) çöküntülərdə külli miqdarda Globigerina 

tarchanensis Subb et Chutz qabıqlarının olmasına əsasən Tarxan horizontu ayrılmışdır. O, həmçinin Mər-

kəzi və Cənubi Qobustanın Miosen çöküntülərinin ostrakod komplekslərinə həsr olunmuş dissertasuya işi-

ni 1954-cü ildə müdafiə edir. Dissertasiyada Qobustanın Siyəki, Mayaş, Umbakı və s. kəsilişlərdən götü-

rülmüş çoxsaylı kern və kəsiliş nümunələrinə əsasən Pont istisna olmaqla Miosenin bütün mərtəbələrinin 

səciyyəvi ostrakod kompleksi təsvir olunmuş, onların bionomiyası verilmişdir [16]. 

1957-ci ildə Ə.Ə.Əhmədov və b. tərəfindən Şamaxı-Qobustan sinklinoriyası hüdudlarında (Umba-

kı, İlxıçı, Sündü, Gicəki və b.) aparılmış tədqiqatlar nəticəsində Çokrak mərtəbəsinin şimal tərəfdə gil lito-

fasiya, cənubda isə qumlu-gilli litofasiya ilə təmsil olunduğu müəyyən olunmuşdur. Bunlardan birincisi 

tərkibində Spiratellalı dolomit araqatları olan tünd-qonur, yaşılımtıl-qonur, yaşılımtıl-boz gillərdən təşkil 

olunmuşdur. Qumlu-gilli litofasiyanın xarakterik cəhəti tərkibində Spiratella ilə yanaşı molyuskaların 

müxtəlif cinslərinin olmasıdır: Arca, Ervilia, Cerithium və s; foraminiferlərdən: Quinqueloculina, Articuli-

na, Floriqus, Bolivina və s.; ostrakodlar: Loxconcha, Leptocythere, Trachyleberis və b. həmçinin balıq 

otolitləri: Gobius rotundus Pob, Percidarum psendoconvexa Suz və b rast gəlinir [11]. Şamaxı-Qobustan 

sinklinoriumunda Karaqan iki tip çöküntülərlə - Şimalda (Mayaş, Goradil, Siyəki) tərkibində dolomit və şist 

araqatları olan gillər, Cənubda (Umbakı, Acıvəli, İlxıçı və s.) qumlu-gilli çöküntülərlə təmsil olunur. Burada 

Karaqan çöküntülərinin qalınlığı 350 metrdir. Foraminiferlərdən: Quinqueloculina bulloides Orb. izlənir. 

1946-cı ildə V.M.Pobedina tərəfindən Umbakı sahəsində struktur-axtarış qazma quyularından götü-

rülmüş kern nümunələrində mikrofaunanın öyrənilməsi nəticəsində Konk regiomərtəbəsi çöküntüləri mü-

əyyən edilmişdir. Sonralar bu çöküntülər demək olar ki, Mərkəzi və Cənubi Qobustanın tədqiq olunmuş 

bütün sahələrində, xüsusilə Ərzanı-Qılıc, Acıvəli, Nardaran-Süleyman, İlxıçı, Sündü, Boyanata və digər 

rayonlarda öyrənilmişdir. Qobustanda Konk regiomərtəbəsinin çöküntüləri iki litofasiya ilə təmsil olunur: 

Şimal gilli, Cənub qumlu-gilli litofasiyalar. Faunasına görə Konk regiomərtəbəsi digər regiomərtəbələrə 

görə çox kasaddır. Burada yalnız Spiratella Sp. qabıqları rast gəlir. Qobustanın Konk regiomərtəbəsi çö-

küntülərinin qalınlığı 120-150 metrə çatır. V.M.Pobedinanınuzunmüddətli tədqiqatları nəticəsində Miosen 

çöküntüləri üçün səciyyəvi otolit  növlərinin təsviri verilmiş, onların atlası yaradılmışdır [25, 26]. 

1961-cı ildə D.A.Ağalarova, Z.K.Qədirova, S.A,Quliyeva həmmüəllif olduqları, bu günə qə-

dər öz aktualllığını itirməyən “Azərbaycanın pliosen və postpliosen çöküntülərinin ostrakodları” ad-

lı kitabı işıq üzü görür. Kitabda Pont, məhsuldar qat, abşeron, bakı mərtəbələri üçün səciyyəvi olan 

mikrofauna komplekslərinin təsviri, atlası, yayılma arealı öz əksini tapmışdır [1, 2, 3]. 

Pont mərtəbəsinin makrofauna və ostrakod kompleksi B.G.Vəkilov və X.M.Şeydayeva-Quli-

yeva tərəfindən Şərqi Azərbaycanda çoxsaylı quyu və kəsiliş (Nabur, Xilmilli, Siyəki, Xinisli və s.) 

nümunələrinə əsasən öyrənilmişdir. Tədqiqatlar nəticəsində Pont mərtəbəsi makrofauna ilə təsdiqlə-

nən 3 yarımmərtəbəyə bölünmüşdür: alt, orta, üst. Hər bir yarımmərtəbə üçün səciyyəvi ostrakod 

kompleksi müəyyən olunmuşdur [15, 28]. 

A.A.Əlizadənin 1974-cü ildə çap olunan “Azərbaycanın Sarmatı” adlı kitabında Sarmat çö-

küntülərinin yayılması, biostratiqrafik bölgüsü, faunanın təsviri, atlası, Sarmat dənizinin paleocoğ-

rafi şəraiti öz əksini tapmışdır [5]. 

Azərbaycanın qərb hissəsində Kür və İori çayaralarında Sarmat çöküntülərinin makrofauna 

kompleksi Atayeva E.Z. tərəfindən ətraflı öyrənilmişdir. Alt, orta və üst Sarmat yarımmərtəbələri 

üçün səciyyəvi fauna komplekslərinin dəqiq təsviri, yayılma arealı, bionomiyası haqqında geniş 

məlumat verilmişdir [10]. 

2001-ci ildə A.D.Babazadənin “Mehdiabad rayonunda Eosen-Miosen çöküntülərinin bölgüsü 

və faunasının yayılma xüsusiyyətləri” adlı məqaləsində Abşeron yarımadası Mehdiabad rayonunda 

Eosen-Miosen yaşlı çöküntülərdə fauna komplekslərinin yayılma xüsusiyyətləri qeyd olunmuşdur. 

2020-ci ildə Cənub-Şərqi Qobustanın Miosen çöküntülərinin biostratiqrafiyasına dair A.D.Babaza-

də və b. nın müəllifliyi ilə “Kənizdağ quyu materiallarına əsasən Cənub-Şərqi Qobustanın Miosen 

çöküntülərinin biostratiqrafiyası” adlı məqalə işıq üzü görür. Məqalədə Kənizdağ palçıq vulkanın-

dan götürülmüş quyu nümunələrinə əsasən miosen çöküntülərinin biostratiqrafik bölgüsü və bütün 

mərtəbələr üçün səciyyəvi mikrofauna kompleksinin təsviri verilmişdir [12, 33, 34]. 

2006 cı ildə J.D.Cəfərovanın Azərbaycanın Neogen çöküntüləri üçün səciyyəvi olan otolitlər 

haqqında “Azərbaycan Neogeninin otolitləri” adlı kitabı işıq üzü görür. Kitabda Miosen çöküntülə-

rinin müxtəlif mərtəbələri üçün səciyyəvi hesab olunan otolit növlərinin təsviri, atlası, yayılma area-

lı və ekologiyası haqqında geniş məlumat verilmişdir [20]. 

Hal-hazırda Azərbaycan Elm və Təhsil Nazirliyi Geologiya və Geofizika İnsitutunun “Biota-

nın təkamülü və geoloji hadisələrin korrelyasiyası” şöbəsində (eyni zamanda SOCAR və BP kimi 

neft şirkətləri birgə yerinə yetirilən qrant layihələr çərçivəsində) Miosen çöküntülərinin mikrofauna 

və flora komplekslərinin öyrənilməsi məqsədilə genişmiqyaslı tədqiqat işləri aparılır [4, 17, 22, 31, 

32, 35, 36, 37]. Tədqiqatlar Qobustanın Siyəki, Çeildərə, Süngürdağ, Qaiblər-Şaiqlər, Nardaran-Sü-

leyman, Sündü, Cəngi, Hacıvəli kəsilişlərindən götürülmüş çoxsaylı süxur nümunələri üzərində hə-

yata keçirilir. Tədqiqat işlərinin nəticələri dünyanın nüfuzlu elmi jurnallarında dərc olunur.  

 

YEKUN NƏTİCƏ 

Şamaxı-Qobustan NQR Miosen çöküntülərinin makro və mikro fauna (foraminiferlər, ostra-

kodlar, balıq otolitləri) kompleksi və stratiqrafiyası kifayət qədər öyrənilmişdir. Hal-hazırda da bu 

istiqamət üzrə geniş miqyaslı işlər aparılır. Gələcəkdə daha müasir avadanlıqların tətbiqi ilə yeni el-

mi nəşrlərin çap olunması planlaşdırılır. 

THE HISTORY OF THE STUDY OF MICROFAUNA AND STRATIGRAPHY OF MIOCENE 

DEPOSITS OF SHAMAKHI-GOBUSTAN OGB 
 

E.V. Rzayeva, T.A. Asgarov, A.O. Murtuzayeva, K.İ. Mammadov, N.E. Sabirli 
 

After the world-famous oil and gas field of Productive series, the Miocene deposits of Azer-

baijan are the most promising. The industrial oil and gas potential of the Maikop and Chokrak depo-

sits of the Chandagar-Zarat, Siazan-Nardaran, Saadan, etc. areas of NE Azerbaijan and Umbaki 

Square of Gobustan OGB is already known. The Karagan-Konk and Sarmatian deposits of the Mio-

cene are also considered promising for oil and gas.  

 Along with this, the Miocene deposits also contain other minerals, the industrial extraction of 

which contributes to the development of the oil sector of the Azerbaijani industry. These are deposits of 

quartz sandstones from the Chokrak deposits of the NE Azerbaijan – Gilgilchai, Chagajukchai and Vel-

velechai areas, the quantitative content of which in some places reaches 87%. Based on the above, the 

study of the fauna and stratigraphy of Miocene deposits is becoming one of the urgent issues of our ti-

me. The article presents information about the history and current state of biostratigraphy of Miocene 

deposits, the study of micro- and macrofauna complexes of the Shamakhi-Gobustan OGB. 

Keywords: Maikopian, Tarchanian, Chokrakian, Karaganian, Konkian, Sarmatian, Meotian, 

Pontian, macrofauna, microfauna. 
 

 

ИСТОРИЯ ИЗУЧЕННОСТИ МИКРОФАУНЫ И СТРАТИГРАФИИ МИОЦЕНОВЫХ 

ОТЛОЖЕНИЙ ШЕМАХА-ГОБУСТАНСКОГО НГР 

 

Э.В. Рзаева, T.А. Аскеров, A.O. Муртузаева, K.И. Мамедов, Н.Э. Сабирли 
 

После всемирно известного нефтегазоносного месторождения продуктивной толщи, 

миоценовые отложения Азербайджана являются наиболее перспективными. Уже известна 

промышленная нефтегазоносность майкопских и чокракских отложений площадей Чандагар-

Зарат, Сиазан-Нардаран, Саадан и др. СВ Азербайджана и пл. Умбаки Гобустанского НГР. 

Перспективными на нефть и газ считаются также караган-конкские и сарматские отложения 

миоцена. Наряду с этим миоценовые отложения содержат также другие полезные ископаемые, 

промышленная добыча которых способствует развитию нефтяного сектора промышленности 

Азербайджана. Это – месторождения кварцевых песчаников из чокракских отложений СВ 

Азербайджана-площадей Гилгилчай, Чагаджукчай и Велвелечай, количественное содержание 

которых местами доходит до 87%. Исходя из вышесказанного, изучение фауны и стратиграфии 

миоценовых отложений становится одним из актуальных вопросов современности. В статье 

представлена информация об истории и текущем состоянии биостратиграфии миоценовых 

отложений, изучении комплексов микро-и макрофауны Шемаха-Гобустанского НГР.  

Ключевые слова: Майкоп, Тархан, Чокрак, Караган, Конк, Сармат, Меотис, Понт, 

микрофауна, макрофауна 
 


